
 

 

ᓂᕈᐊᕐᑕᐅᓯᒪᔪᖅ ᐳᓇᑎᑦ ᔪᐊᑕᓐ  Honourable Bernadette Jordan PC 

ᒥᓂᔅᑕ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᑲᓇᑕᒥ ᓯᑯᓯᐅᑎᓕᕆᔨᒃᑯᑦ  

ᐱᖁᔭᓕᐅᕐᕕᒃ  

ᐋᑐᕚ, ᐋᓐᑎᐅᓕᐅ  

 

ᒥᓂᔅᑕ ᒧᐊᑕᓐᒧᑦ:  

ᑎᑎᕋᕐᑐᖓ ᑭᒐᕐᑐᐃᓪᓗᖓ ᑲᑎᒪᔨᓂᒃ ᐅᑭᐅᕐᑕᕐᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐱᖁᑎᒋᔭᐅᔪᖅ 
ᓄᓇᓕᖕᓄᑦ ᕿᑭᕐᑕᕐᔪᐊᖅ,ᐊᐅᓱᐃᑦᑐᖅ,ᖃᐅᓱᐃᑦᑐᖅ ᐊᒻᒪᓗ ᐃᒃᐱᐊᕐᔪᒃ ᐅᖃᐅᓯᖃᕈᒪᓪᓗᑕ 
ᐃᓱᒫᓗᑎᒋᔭᑦᑎᓐᓂᒃ ᐆᒪᔪᓕᕆᔨᕐᔪᐊᒃᑯᑦ ᓴᕿᑦᑎᑐᐃᓐᓇᕆᐊᖃᕐᒪᑕ ᑐᒃᓯᕋᐅᑎᓂᒃ ᐱᔪᒪᓗᑎᒃ ᑕᒪᑐᒪᓂ 
ᐊᕋᒍᒥ ᐊᕋᒍᒐᓴᒃᓄᑦ ᐅᕿᖏᓐᓂᕐᒥᒃ ᑐᒃᓯᕋᕐᑐᓂᑦ ᒪᓕᒃᓗᒍ ᐋᕿᒋᐊᕐᓯᒪᔪᖅ “ᑐᓂᔭᐅᓂᖏᓐᓄᑦ ᐊᑐᐊᒐᐃᑦ 
ᑮᓇᐅᔭᒃᓴᕈᑕᐅᔪᑦ ᑕᕆᐅᕐᒥ ᐃᖃᓗᒐᓱᒃᓂᒃᑯᑦ. ᖃᐅᔨᒪᒐᕕᑦ, ᐃᖃᓗᒐᓱᒃᓂᐅᔪᑦ ᓄᓇᕘᑦ ᐃᓗᐊᓂ 
ᑲᑎᒪᔨᓂᑦ ᐱᓕᕆᐊᒃᓴᕆᔭᐅᖕᒪᑦ ᐅᖃᐅᔾᔨᒋᐊᕐᑎᐅᓪᓗᑎᒃᓗ ᐊᒻᒪᓗ ᐊᑐᓕᖁᔨᕙᒃᖢᑎᒃ ᑐᓂᔭᐅᔭᕆᐊᓕᒃᓂᒃ 
ᐊᖏᕈᓐᓴᕐᖢᒋᑦ ᐋᑲᕈᓐᓴᕐᓗᒋᓪᓗ ᐅᕙᓘᓐᓂᑦ ᐋᕿᒋᐊᕐᓗᒋᑦ. ᖃᐅᔨᒪᒐᕕᓪᓗ ᑲᓇᑕ ᑲᓇᑕ, ᐊᒻᒪᓗ ᓄᓇᕗᑦ 
ᒫᓐᓇᐅᔪᖅ ᐃᒃᐱᖕᓂᕐᓯᒪᒃᒪᑕ ᐋᓐᓂᐊᖃᕐᑕᐃᓕᒪᓂᕐᒧᑦ ᐊᒻᒪᓗ ᑮᓇᐅᔭᑎᒍᑦ ᐊᒃᓱᕈᕐᓇᕐᑐᒥᒃ 
ᑕᐃᒪᖓᓂᐊᓗᒃ ᑕᐃᒪᐃᑦᑕᕆᐅᕋᑦᑕ. ᑕᐃᒪᐃᓐᓂᖓᓄᑦ, ᐊᒃᓱᕈᕐᓇᕐᑐᒦᑎᓪᓗᑕ ᐱᖁᔨᕗᒍᑦ ᓄᓇᕘᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᐱᕆᖏᓚᐅᑲᒃᓗᑎᒃ ᐃᖃᓗᒐᓱᒃᑎᐅᔪᓂᒃ ᓄᓇᕘᒥ ᑐᓂᓯᖁᔨᓗᑎᒃ 
ᑐᒃᓯᕋᐅᑎᓂᒃ ᐅᕿᖏᓐᓂᕐᒧᑦ ᓯᕗᓂᒃᓴᒥ ᐊᑐᕐᓂᐊᕐᑐᓂᒃ ᐊᕋᒍᓄᑦ ᑕᓪᓕᒪᓄᑦ.    

ᐃᒪᐃᖔᖁᔨᕗᒍᑦ, ᑲᔪᓯᓚᐅᑲᒃᓗᓂ ᒫᓐᓇ ᐊᑐᕐᑕᐅᔪᖅ ᑐᓂᔭᐅᖃᑦᑕᕐᓂᖏᑦ ᐅᕿᖏᓐᓂᑦ ᑎᓴᒪᓄᑦ 
ᑎᒥᐅᔪᓄᑦ ᐊᕋᒍᖓᓂ 2020, ᐱᖃᓯᐅᑎᓗᒋᑦ ᐊᒥᖄᕐᓂᖏᑦ ᐅᕿᖏᓐᓂᕐᒥᒃ ᐊᖏᕈᑎᑦ ᓄᓇᕘᒥ 
ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᖏᕈᑎᒋᓯᒪᔭᖏᑦ ᐊᕋᒍᓄᑦ ᒪᕉᒃᓄᑦ 2019-20 ᐊᒻᒪᓗ ᑭᖑᕕᓚᐅᕐᑕᐃᑦ 
ᐊᖏᓚᐅᕐᒥᒃᒪᑦ ᐊᑐᓕᖁᔭᐅᔪᓂᒃ ᓄᓇᕘᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ. 

ᐃᓱᒪᒃᓴᕐᓯᐅᕈᑎᒋᓯᒪᒐᑦᑎᒍ ᑕᕿᓄᑦ ᒪᕉᒃᓄᑦ ᑕᐃᒪᖓᑦ ᓄᕙᒃᓇᕐᔪᐊᖅ -19 ᓴᕿᑕᐅᓚᐅᕐᑎᓪᓗᒍ ᑲᓇᑕᒥ. 
ᓇᓗᓇᐃᕐᓯᔪᒍᑦ ᐱᔾᔪᑕᐅᔪᓂᒃ ᐃᑲᔪᕐᑐᐃᔾᔪᑕᐅᓂᐊᕐᑐᓂᒃ ᐊᑐᓕᖁᔭᑦᑎᓐᓄᑦ ᑐᓂᓯᖏᓚᐅᑲᒍᒪᓪᓗᑕ ᒫᓐᓇ 
ᑐᒃᓯᕋᐅᑎᑦᑎᓐᓂᒃ ᐊᕋᒍᓄᑦ ᑕᓪᓕᒪᓄᑦ ᐊᑐᕐᓂᐊᕐᑐᓂᒃ. 

• ᐱᔾᔪᑎᒋᓪᓗᒍ ᐱᑕᖃᖏᓐᓇᑦᑕ  ᑲᑎᓪᓗᒋᑦ ᐱᔭᐅᔪᓐᓇᕐᑐᑦ ᐃᖃᓗᒐᓱᒃᑕᐅᔪᓐᓇᕐᑐᓂᒃ 
ᐅᓄᕐᓯᒋᐊᕋᓱᒃᓗᒋᑦ ᓇᑕᕐᓇᐃᑦ ᒫᓐᓇ ᐅᕙᓘᓐᓃᑦ ᓯᕗᓂᒃᓴᒥ (ᐱᔾᔪᑎᒋᓪᓗᒍ ᐃᒪᕐᒥᐅᑕᓕᕆᔨᒃᑯᑦ 
ᖃᐅᔨᓴᕐᓯᒪᖏᒻᒪᑕ) ᐃᓚᐅᓕᕐᓂᐊᕋᑦᑕ “ᐱᑕᖃᖏᑦᑐᒥᑦ ᐱᒋᐊᕐᕕᖃᕐᓗᑕ” ᐊᕋᒍᒐᓴᒃᓄᑦ ᐱᔾᔪᑎᒋᓪᓗᒍ 
ᑐᓂᔭᐅᖃᑦᑕᕐᑐᑦ ᐊᐅᓚᓂᖓᓂ ᐅᕿᖏᓐᓃᑦ ᐋᕿᒋᐊᕐᑕᐅᓂᖏᑦ ᒪᓕᒃᓯᒪᒃᒪᑕ ᐊᓯᖏᑦ ᑎᒍᒥᐊᕐᑎᐅᔪᑦ 
ᐃᓚᖓᕐᑕᐅᓪᓗᑎᒃ. ᑕᐃᒪᐃᑎᓪᓗᒍ ᓈᒪᖏᒻᒪᑦ ᐊᔾᔨᒋᖏᑎᑕᐅᓂᐅᓪᓗᓂᓗ ᑎᒍᒥᐊᕐᑎᐅᕙᒋᕐᑐᓄᑦ 
ᐅᕿᖏᓐᓂᕐᒥᒃ ᓇᓕᐊᑐᐃᓐᓇᖅ ᐅᓗᕆᐊᓇᕐᑐᒦᒃᑲᔭᕐᒪᑦ ᐃᓚᖓᕐᑕᐅᓂᐊᕆᐊᒃᓴᖅ ᒫᓐᓇ ᑮᓇᐅᔭᑎᒍᑦ 



ᓇᓗᓈᕿᓂᖓᓂ ᓄᕙᒃᓇᕐᔪᐊᕐ-19 ᐱᔾᔪᑎᒋᓪᓗᒍ. ᑕᐃᒪᐃᒃᑯᓂ ᐃᒃᐱᖕᓇᐅᑎᒐᔭᕐᒪᑦ ᐱᐅᖏᓐᓂᕐᓴᒃᑯᑦ 
ᐋᓐᓂᕈᑕᐅᒐᔭᕐᖢᓂᓗ ᓄᓇᓕᒃᓄᑦ. ᐱᐅᓂᕐᓴᐅᒋᔭᕗᑦ ᓈᒻᒪᒃᓂᕐᓴᐅᓪᓗᓂᓗᓱᕋᕐᑕᐅᖏᓚᐅᑲᒃᓗᑎᒃ ᒫᓐᓇ 
ᐊᑐᕐᑕᐅᔪᑦ ᑲᔪᓯᑐᐃᓐᓇᓚᐅᑲᒃᓗᑎᒃ ᐊᕋᒍᒧ ᐊᑕᐅᓯᕐᒧᑦ.  

• ᑕᐃᒪᖓᑦ ᐊᑐᓚᐅᕐᓯᒪᖏᑕᑦᑎᓐᓂᒃ ᐃᓕᖁᓯᖃᓕᕋᑦᑕ ᖃᐅᔨᒪᓇᖏᑦᑐᒃᑯᑦ ᐊᕋᒍᖓᒥ ᐱᒋᐊᕋᑦᑕ 
2020 ᓇᑖᕐᓇᒥᒃ ᐃᖃᓗᒐᓱᒃᓂᖅ ᐱᔾᔪᑎᒋᓪᓗᒍ ᓄᕙᖕᓇᕐᔪᐊᖅ-19. ᒥᓂᔅᑕ, ᖃᐅᑕᒫᑦ ᑲᒪᒋᖃᑦᑕᕋᕕᒋᑦ 
ᑮᓇᐅᔭᑎᒍᑦ ᐃᓗᐊᖏᓕᐅᕈᑕᐅᔪᑦ ᐃᖃᓗᒐᓱᒃᑎᐅᔪᓄᑦ. ᑐᕋᒐᖃᕆᐊᖃᓚᐅᑲᑦᑕ ᐊᐅᓚᑦᑎᔨᐅᔪᑦ 
ᐊᒃᓱᕈᑎᖃᓚᐅᑲᒃᓗᑎᒃ ᐃᖃᓗᒐᓱᒃᓂᖅ ᑲᔪᓯᖁᓪᓗᒍ.  

• ᐃᓗᐊᖏᓕᐅᕈᑕᐅᔪᑦ ᐃᖃᓗᒐᓱᒃᑎᓄᑦ ᑕᒪᑐᒪᓂ ᐊᕋᒍᒥ ᐱᔾᔪᑎᒋᓪᓗᒍ ᐃᖃᓇᐃᔭᕐᑎᖏᑦ, 
ᐊᐃᑦᑐᕐᓗᖃᑦᑕᐅᑎᑐᐃᓐᓴᕆᐊᖃᕐᓂᖏᑦ, ᐅᐊᓴᕐᑕᐅᔭᕆᐊᖃᕐᓂᖏᑦ ᐅᒥᐊᕐᔪᐊᑦ, ᐅᖓᓯᒋᒋᐊᖃᕐᓂᖏᑦ, 
ᐊᓐᓄᕋᕐᓯᒪᔭᕆᐊᖃᕐᓂᖏᑦ ᓴᐳᓂᐊᕈᑎᓂᒃ, ᖃᐅᔨᓴᕐᑕᐅᓂᖏᑦ ᐃᖃᓇᐃᔭᕐᑎᑦ 
ᖃᓂᒻᒪᒃᓇᕐᑐᖃᖏᒃᑲᓗᐊᕐᒪᖔᑕ, ᐃᖃᓇᐃᔭᕐᑎᑦ ᐊᑐᐃᓐᓇᐅᓂᖏᑦ ᐊᒻᒪᓗ ᐊᓯᖏᑦ ᐃᓱᒫᓗᑕᐅᔪᑦ 
ᑲᒪᒋᔭᐅᓇᓱᒃᓗᑎᒃ ᐊᐅᓚᑦᑎᔨᓄᑦ ᐱᔭᕆᑐᓕᒑᖕᒪᑕ ᐃᖃᓗᒐᓱᒃᓇᐅᑎᓪᓗᒍ ᑎᑎᕋᕆᐊᖃᖔᕋᓗᐊᕐᑎᓪᓗᑕ 
ᑐᒃᓯᕋᐅᑎᓂᒃ ᐋᕿᑦᑎᐊᕐᓯᒪᔪᓂᒃ ᐊᒻᒪᓗ ᑕᐃᒪᐃᑎᓪᓗᒍ ᓵᒻᒪᖏᑦᑐᓂᒃ ᐊᑐᓕᖁᔭᐅᔪᓂᒃ ᐃᖃᓗᓕᕆᓂᕐᒧᑦ 
ᐅᖃᐅᔨᒋᐊᕐᑎᑦ ᑲᑎᒪᔨᖏᓐᓄᑦ ᓴᕿᑕᐅᑐᐃᓐᓇᕆᐊᖃᕐᒪᑕ ᑕᓪᓕᒪᓄᑦ ᐊᕋᒍᓄᑦ ᑐᓂᔭᐅᓂᐊᕐᑐᑦ. 

• ᐊᒻᒪᓗᑦᑕᐅᖅ, ᐊᐅᓚᑦᑎᔨᐅᔪᑦ ᐱᔭᒃᓴᖃᕐᓂᕐᓴᐅᓂᐊᕐᒪᑕ ᐅᒥᐊᕐᔪᐊᑦ ᓄᓈᕆᐊᖃᓕᕌᖓᑕ 
ᐊᑯᑭᑦᑐᓄᑦ ᑐᓚᒃᑕᕐᕕᖏᓐᓄᑦ ᐱᑦᑕᐃᓕᒪᑎᑕᐅᑎᓪᓗᒋᑦ ᐅᒥᐊᕐᔪᐊᑦ ᐊᐅᓪᒪᕐᑎᑕᐅᓇᓱᒃᓗᑎᒃ ᐊᒻᒪᓗ 
ᐅᓯᓕᕐᓱᕋᓱᒃᓗᑎᒃ ᓂᕿᒋᔭᐅᓂᐊᕐᑐᓂᒃ, ᐱᑦᑕᐃᓕᒪᑎᑕᐅᓗᑎᒃ ᐃᖃᓇᐃᔭᕐᑎᑦ, ᐃᖃᓇᐃᔭᕐᑎᑦ 
ᐊᓯᓪᓕᕆᐊᖃᕐᓂᖏᑦ, ᑐᐊᕕᕐᓇᕐᑐᓄᓪᓗ ᐃᖃᓇᐃᔭᕐᑎᑦ ᑲᒪᒋᔭᐅᔭᕆᐊᖃᕐᑎᓪᓗᒋᑦ. 
ᐸᕐᓇᒃᑕᐅᑦᑎᐊᕋᓗᐊᕈᓂ ᐊᑯᑭᑦᑐᓄᑦ, ᐃᓱᒫᓗᑕᐅᔪᑦ ᓴᕿᓐᓂᐊᕐᒪᑕ ᐊᐅᓚᑦᑎᔨᓄᑦ 
ᑲᒪᒋᔭᐅᓂᕐᓴᐅᔭᕆᐊᖃᕐᑐᑦ ᐃᒃᐱᒃᓇᐅᑎᓂᐊᕐᓗᑎᒃᓗ ᐃᖃᓗᒐᓱᒃᓂᐅᑦ ᐊᐅᓚᓂᖓᓄᑦ ᐊᕋᒍᒥ. 
ᖃᐅᔨᒪᒐᕕᑦ, ᓄᓈᕆᐊᕋᑦᑕ ᑲᓇᑕᐅᑦ ᓯᓚᑖᓄᑦ ᐱᔾᔪᑎᒋᓪᓗᒍ ᑐᓚᒃᑕᕐᕕᖃᖏᓗᐊᕋᑦᑕ ᐅᑭᐅᕐᑕᕐᑐᒥ.  

• ᐃᓗᐊᖏᓐᓂᐅᔪᑦ ᓴᕿᑕᐅᔪᑦ ᓄᓇᕘᒥ ᐱᑦᑕᐃᓕᒪᑎᓪᓗᒋᑦ ᑎᑭᑎᑕᐅᔪᑦ ᓄᓇᕘᒧᑦ ᐊᒻᒪᓗ 
ᑐᓚᒃᑕᕐᕕᒃᓄᐊᕆᐊᖃᖏᑦᑐᑦ, ᐅᒥᐊᕐᔪᐊᑦ ᐃᖃᓗᒐᓱᒃᑐᑦ ᑕᐃᒪᐃᒐᔪᒃᒪᑕ ᐃᖃᓇᐃᔭᕐᑎᓂᒃ ᓂᕿᓂᒃᓗ 
ᐅᓯᓕᐅᔾᔨᓇᓱᒃᖢᑎᒃ ᓂᐅᑎᑦᑎᓇᓱᒃᓗᑎᒃᓗ ᐃᓚᒃᓴᓂᒃᓗ.   

• ᐱᔾᔪᑎᒋᓪᓗᒍ ᐱᑦᑕᐃᓕᒪᑎᑕᐅᔪᑦ ᒐᕙᒪᒃᑯᑦ ᓄᓇᕗᒥ ᐊᒃᓱᕈᕐᓇᕐᓂᕐᓴᐅᓂᐊᕐᒪᑦ 
ᐱᑦᑕᐃᓕᒪᑎᑕᐅᓂᖏᑦ ᐊᓯᖏᓪᓕ ᑲᓇᑕᒥ ᐃᓱᒪᕐᓱᕐᓂᕐᓴᐅᑎᓪᓗᒋᑦ. ᐅᖃᐅᓯᐅᕋᑖᓚᐅᕐᑐᖅ 
ᐊᑐᕐᑕᐅᔭᕆᐊᓕᒃ ᓄᓇᕘᒥ ᐊᖓᔪᖄᒻᒪᕆᒃ ᐋᓐᓂᐊᖃᕐᑕᐃᓕᒪᓂᕐᒧᑦ ᐅᖃᕐᓯᒪᒃᒪᑦ 
ᐱᔭᕐᓂᕐᓯᕙᓪᓕᐊᓂᐊᕐᓂᖓ ᐊᑯᓂᐅᓂᐊᕐᓂᖓᓂᒃ ᑕᕿᒐᓴᐅᓂᐊᕐᓂᖓᓂᒃᓗ. 

• ᐱᔾᔪᑎᒋᓪᓗᒍ ᓄᓇᕘᒥ ᐱᖓᓱᓂᒃ ᐊᕕᒃᑐᕐᓯᒪᔪᓂᒃ ᑲᒪᒋᔭᖃᕋᑦᑕ, ᒪᓕᒐᐃᓪᓗ ᓄᓇᕘᒥ, 
ᓂᐅᕙᓐᒫᒥ ᐊᒻᒪᓗ ᐊᑯᑭᑦᑐᓂ. 

• ᑕᒪᒃᑯᐊ ᐊᔪᕈᑕᐅᔪᑦ ᓇᓗᓇᖏᒻᒪᑦ ᐊᑭᑦᑐᕈᑕᐅᓂᐊᕐᒪᑕ ᑮᓇᐅᔭᒃᓴᕐᕈᑕᐅᔪᓪᓗ ᒥᑭᓐᓂᕐᓴᐅᓂᐊᕐᒪᑦ. 
ᑕᐃᒪᐃᑎᓪᓗᒍ ᒐᓚᑐᖃᒃᑯᑦ ᓇᓗᓇᐃᕐᓯᓯᒪᔪᑦ ᐃᖃᓗᒐᓱᒃᑎᐅᔪᑦ ᐱᓪᔭᕆᐊᖃᕐᓚᕆᖕᓂᖏᓐᓂᒃ 
ᐃᑲᔪᕐᑕᐅᔭᕆᐊᖃᕐᓂᖏᓐᓂᒃ ᐊᐅᓚᑦᑎᓇᓱᒃᑎᓪᓗᒋᑦ ᐊᒻᒪᓗ ᐊᔪᕈᑕᐅᔪᓂᒃ ᖃᓄᕐᑑᕈᑕᐅᑎᓪᓗᒋᑦ. 
ᐊᐅᓚᑦᑎᓂᕐᒧᑦ ᑐᒃᓯᕋᐅᑎᑦ ᑎᑎᕋᕋᓱᒃᓗᒋᑦ ᖃᐅᔨᒋᐊᖃᑦᑕᕐᓗᒋᓪᓗ ᐱᔭᕆᑐᓂᐊᕐᒥᒃᒪᑦ ᐊᐅᓚᑦᑎᔨᓄᑦ.   



• ᐃᖃᓗᒐᓱᒃᑎᐅᔪᑦ ᖃᐅᔨᒪᓇᖏᑦᑐᓂᒃ ᑮᓇᐅᔭᒃᓴᐅᑕᐅᓂᐊᕐᒪᖔᑕ ᑕᒪᑐᒪᓂ ᐊᕋᒍᒥ ᓄᓇᕐᔪᐊᕐᒥ 
ᓂᕿᓂᒃ ᐱᔨᓯᕐᑎᐅᔪᑦ ᐊᖏᓂᕐᓴᐅᔪᖅ ᓂᐅᕈᑎᒋᖃᑦᑕᕋᑦᑎᒍ ᐃᒃᐱᒃᓂᕐᑎᑕᐅᓯᒪᒃᒪᑕ ᖃᐅᔨᒪᓇᖏᓪᖢᓂᓗ 
ᖃᖓ ᐋᕿᒋᐊᕐᓂᐊᕐᒪᖓᑕ ᖃᓄᕐᓗ ᐊᑭᖃᕐᑎᒋᓂᐊᕐᒪᖔᑕ. ᕿᓚᒻᒥᐅᔪᒃᑯᓪᓗ ᑮᓇᐅᔭᑎᒍᑦ 
ᑲᑕᒃᐹᓕᕈᑕᐅᓂᐊᕐᒪᑦ ᐊᒻᒪᓗ ᐊᓯᓪᓕᕆᐊᕈᑕᐅᔭᕆᐊᖃᕐᓂᐊᕐᑐᒃᓴᐅᖕᒪᑦ ᐊᐅᓚᓂᖓᓄᑦ. 

• ᖃᐅᔨᒪᖏᑦᑐᒍᑦ ᖃᖓ ᐅᑎᕐᓂᐊᕐᒪᖔᑕ “ᐃᓕᖁᓯᕆᔭᑦᑎᓐᓄᑦ ᓄᑕᒧᑦ”. ᑭᓯᐊᓂ, ᓇᓗᓇᖏᑦᑐᖅ 
ᑕᕿᒐᓴᒃᓄᑦ ᑕᐃᒪᐃᓕᖓᓚᐅᑲᖕᓂᐊᕐᑐᒍᑦ ᐊᒻᒪᓗ ᑕᒪᑐᒪᓂ ᐊᕋᒍᒥ ᐃᖃᓗᒐᓱᒃᓇᐅᑎᓪᓗᒍ. ᑕᕙᓕᑭᐊᖅ 
ᐱᖃᑖᓂᒃ ᓄᕙᖕᓇᕐᔪᐊᒥ ᐱᑕᖃᓕᒃᑲᓐᓂᕐᒪᑦ ᑭᖑᓕᐅᔪᒥᒃ ᐅᑭᐊᒃᓵᖅ ᐅᕙᓘᓐᓃᑦ ᐅᑭᐅᖅ ᐃᓚᖏᑦ 
ᖃᐅᔨᒪᔪᕐᔪᐊᑦ ᐅᖃᑲᑕᖕᒪᑕ? ᐃᓅᓕᓴᐅᑎᒥᒃ ᐱᑕᖃᓕᕐᓂᐊᕐᐸ? 

• ᐊᖏᕋᕐᓯᒪᐃᓐᓇᕆᐊᖃᓕᕐᑎᓪᓗᑕ ᒐᕙᒪᒃᑯᑦ ᓄᓇᕘᒥ ᐱᖁᔨᓂᖏᓐᓄᑦ, ᓄᓇᕘᒥᐅᑕᐅᓪᓗᑕ 
ᑮᓇᐅᔭᒃᓴᕐᑎᐅᓪᓗᑕ ᐃᓗᐊᖏᓕᐅᕈᑎᖃᕐᓂᕐᓴᐅᒐᑦᑕ ᐊᖏᕋᑦᑎᓐᓂ ᐃᖃᓇᐃᔭᕆᐊᖃᕐᖢᑕ ᐊᒻᒪᓗ 
ᓂᐅᕈᕕᒋᔪᓐᓇᖏᓐᓇᑦᑎᒍ ᓄᓇᓖᑦ. ᐊᒻᒪᓗᑦᑕᐅᖅ, ᖃᕋᓴᐅᔭᒃᑯᑦ ᐊᑐᕐᑕᐅᓗᐊᕐᓂᖓᓄᑦ 
ᐱᐅᔪᓐᓃᓴᕋᐃᖃᑦᑕᕐᒪᑕ. ᐱᓗᐊᕐᑐᒥᒃ ᓄᓇᓕᐅᔪᑦ ᖁᑦᑎᒃᑐᒥ, ᑕᑯᒃᓴᐅᓪᓗᑎᒃ ᐅᖃᓪᓚᖃᑎᒋᒍᓐᓇᖏᒻᒪᑕ. 
ᑕᐃᒪᐃᓐᓂᖓᓄᑦ, ᑐᑭᖃᑦᑎᐊᕐᑐᒃᑯᑦ ᐅᖃᓪᓚᒃᕕᒋᔪᓐᓇᖏᓐᓇᑦᑎᒍ ᑎᒍᒥᐊᕐᑎᐅᔪᑦ ᐋᕐᕿᓱᐃᓇᓱᒃᑎᓪᓗᑕ 
ᐊᕋᒍᓄᑦ ᑕᓪᓕᒪᓄᑦ ᐊᑐᕐᑕᐅᓂᐊᕐᑐᓂᒃ ᑐᒃᓯᕋᐅᑎᓂᒃ ᐅᕿᖏᓐᓂᕐᒥᒃ. ᐊᔪᕐᓇᕐᒪᑦ ᒫᓐᓇ 
ᐱᑦᑕᐅᓕᒪᑎᑕᐅᑎᓪᓗᑕ. 

• ᑕᐃᒪᐃᑎᓪᓗᒍ ᐊᖏᕋᕐᓯᒪᔭᕆᐊᖃᕐᓂᖅ ᐅᖃᐅᓯᐅᓯᒪᔪᖅ ᒐᕙᒪᒃᑯᑦ ᓄᓇᕘᒥ, ᓄᓇᕘᒥ 
ᑮᓇᐅᔭᒃᓴᕐᑎᐅᓪᓗᑕ ᐃᓗᐊᖏᑦᑐᕐᓯᐅᕈᑎᒋᒐᑦᑎᒍ ᐊᖏᕋᑦᑎᓐᓂ ᐃᖃᓇᐃᔭᕆᐊᖃᕐᖢᑕ ᐊᑑᑎᖃᕐᑐᒃᑯᑦ 
ᑎᒍᒥᐊᕐᑎᐅᔪᓂᒃ ᑲᑎᖓᖃᑎᖃᕈᓐᓇᕐᓇᑕ ᐋᕿᒃᓱᐃᓇᓱᒃᐸᓪᓕᐊᓗᑕᓗ ᑐᒃᓯᕋᐅᑎᒥᒃ 
ᐊᐅᓪᓚᖃᑦᑕᓗᐊᕆᐊᖃᕐᓇᑕᓗ ᓄᓇᓕᒃᓄᑦ ᐊᒻᒪᓗ ᖃᕋᓴᐅᔭᒃᑯᑦ ᐊᑐᓗᐊᕐᑕᐅᓕᕐᑎᓪᓗᒍ ᐱᓗᐊᕐᑐᒥᒃ 
ᖁᑦᑎᒃᑐᒥ ᓄᓇᖃᕐᑐᓄᑦ ᑕᕆᔭᐅᑎᒃᑯᑦ ᑲᑎᒪᖃᑎᒌᒋᐊᒃᓴᖅ ᐊᔪᕐᓇᕐᑎᓪᓗᒍ.  

• ᓇᓗᓇᕿᓂᖏᓐᓄᑦ ᖃᐅᔨᒪᓇᖏᓐᓂᖓᓄᓪᓗ ᖃᓄᖅ ᓱᓕᑦᑎᐊᕐᑐᒥᒃ ᓴᕿᑦᑎᓂᐊᕆᐊᒃᓴᖅ 
ᐅᒃᐱᕐᓇᑦᑎᐊᕐᑐᓂᒃ ᑕᓪᓕᒪᓄᑦ ᐊᕋᒍᓄᑦ ᐸᕐᓇᐅᑎᓂᒃ ᐱᔭᕆᐊᖃᕐᑎᑕᐅᓂᖏᓐᓄᑦ ᓄᓇᕘᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑐᒃᓯᕋᐅᑎᓂᒃ ᑐᓂᓯᓚᓇᓱᒃᓗᓂ. 

• ᒫᓐᓇ ᑐᓂᓯᒍᑦᑕ ᑐᒃᓯᕋᐅᑎᒥᒃ ᐊᕋᖑᒐᓴᒃᓄᑦ ᐊᑐᕐᓂᐊᕐᑐᓂᒃ, ᐊᑐᐃᓐᓇᓕᕋᔭᕋᑦᑎᒍ 
ᑕᒪᕐᓂᕋᓗᐊᕈᑦᑕ ᐊᕋᒍᓄᑦ ᑕᓪᓕᒪᓄᑦ. 

• ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᑎᑦ ᑲᑎᒪᔨᖏᑦ 
ᐃᓗᐊᖏᓕᐅᕈᑎᖃᕐᓂᐊᕐᒥᖕᒪᑕ ᐃᓱᒪᒃᓴᕐᓯᐅᕆᖃᕐᓗᑎᒃ ᕿᒥᕈᔭᐅᓗᑎᒃᓗ ᑐᒃᓯᕋᐅᑕᐅᔪᑦ ᐊᖏᕋᖏᓐᓂ 
ᐃᖃᓇᐃᔭᕆᐊᖃᕐᑎᓪᓗᒋᑦ. 

• ᑕᐅᑐᖃᑦᑕᐅᑎᔪᓐᓇᔾᔨᐊᖏᓐᓇᑦᑕ ᑲᑎᒪᓕᕐᐸᑕ ᐃᖃᓗᓕᕆᓂᕐᒧᑦ ᐅᖃᐅᔾᔨᒋᐊᕐᑎᑦ ᑲᑎᒪᔨᖏᑦ 
ᐅᕙᓘᓐᓂᑦ ᓄᓇᕘᒥ ᐆᒪᔪᓕᕆᔨᒃᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᑐᒃᓯᕋᐅᑎᕗᑦ ᓴᐳᑎᓇᓱᒃᓗᒋᑦ, ᑕᐃᒪᐃᑎᓪᓗᒍ 
ᐱᐅᑦᑎᐊᖏᓐᓂᕐᓴᓂᒃ ᐅᓂᑳᓕᐊᖃᕋᔭᕋᑦᑕ ᐊᒻᒪᓗ ᐃᓱᒪᒋᔭᐅᓇᓱᒃᑎᓪᓗᒋᑦ ᑐᒃᓯᕋᐅᑎᑦ. 

• ᐱᔾᔪᑎᒋᓪᓗᒋᑦ ᐅᑭᐅᕐᑕᕐᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ, ᐃᖃᓗᒐᓱᒃᓂᕗᑦ 
ᐊᔾᔨᒋᔭᐅᔪᓐᓃᕆᕐᒪᑦ ᐃᒃᐱᖕᓂᕇᕐᓯᒪᓪᓗᓂᓗ ᓄᓇᕐᔪᐊᕐᒥ ᓄᕙᒃᓇᕐᔪᐊᖅ-19ᒧᑦ. ᑕᕿᒐᓴᒃᓄᑦ 
ᐸᕐᓇᐅᑎᖃᕐᓯᒪᓕᕋᑦᑕ ᓂᐅᕕᕈᒪᓪᓗᑕ ᐅᒥᐊᕐᔪᐊᒥᒃ ᓄᑕᒥᒃ ᐊᖏᓂᕐᓴᒥᒃ ᐃᖃᓗᒐᓱᒍᓐᓇᕐᓯᓂᐊᕋᑦᑕ. 



ᑭᓯᐊᓂ, ᐱᔭᕇᕈᓐᓇᖏᓐᓇᑦᑎᒍ ᓂᐅᕕᕋᓱᖕᓂᕗᑦ ᐱᔾᔪᑎᒋᓪᓗᒍ ᐅᒥᐊᕐᔪᐊᖅ ᓴᓇᔭᐅᔭᕆᐊᖃᕐᒪᑦ  
ᐅᒥᐊᔪᐊᒃᑯᕕᖕᒥ ᐱᐅᓯᒋᐊᕋᓱᒃᓗᒍ ᓯᑯᓯᐅᕈᓐᓴᕐᓂᕐᓴᐅᖁᓪᓗᒍ. ᑭᓯᐊᓂ ᐱᑦᑕᐃᓕᒪᑎᑕᐅᔪᓐᓃᕐᐸᑕ ᐴᓚᓐᒥ, 
ᐅᒥᐊᕐᔪᐊᖅ ᓄᓈᕈᓐᓇᖏᓐᓇᑦᑎᒍ ᓴᓇᔭᐅᓇᓱᒃᓗᓂ. ᐃᓱᒪᓚᐅᕈᓗᐊᕋᑦᑕ ᐅᒥᐊᕐᔪᐊᖅ 
ᐃᖃᓗᒐᓱᓕᖁᓪᓗᑎᒍ ᑕᒪᑐᒪᓂ ᐊᕋᒍᒥ ᑭᓯᐊᓂ ᓄᕙᖕᓇᕐᔪᐊᕐᒧᑦ ᑭᖑᕙᕆᐊᕐᑕᐅᓂᐊᕐᒪᑦ ᐊᕋᒍᒧᑦ. 

ᐅᒃᐱᕈᓱᒃᑐᒍᑦ ᑭᐅᔾᔪᑎᒋᔭᕗᑦ ᐱᔾᔪᑎᒋᔭᕗᓪᓗ ᐱᔾᔪᑎᑦᑎᐊᕙᐅᓂᖏᓐᓂᒃ ᖃᓄᐃᒻᒪᑦ 
ᑭᖑᕙᕆᐊᕆᐊᖃᕐᒪᖔᑦ ᐊᕋᒍᒐᓴᖕᓄᑦ ᐅᕿᖏᓐᓂᕐᒥᒃ ᑐᒃᓯᕋᐅᑎᓂᒃ ᐱᓇᓱᒃᓂᖅ ᐊᒻᒪᓗ ᒫᓐᓇ ᐊᑐᕐᑕᐅᔪᑦ 
ᑲᔪᓯᑎᑕᐅᓚᐅᑲᒃᓗᓂ ᐱᐅᓂᕐᓴᐅᓂᖓᓂᒃ ᐊᕋᒍᒧᑦ ᓯᓚᑐᓂᕐᓴᐅᔪᒃᑯᓪᓗ ᐊᐅᓚᔭᒋᐊᕐᓂᐅᒐᔭᕐᐳᖅ 
ᐊᓂᒍᐃᓇᓱᑐᐃᓐᓇᓚᐅᑲᒃᑲᔭᕋᑦᑕ ᓄᕙᖕᓇᕐᔪᐊᕐᒥ-19. ᖃᐅᔨᒪᔪᒍᑦ ᒥᓂᔅᑕᐅᔾᓗᑎᑦ ᐃᒪᕐᒥᐅᑕᓕᕆᔨᒃᑯᓐᓄᑦ 
ᑐᑭᓯᐅᒪᔪᑎᑦ ᐃᓗᐊᖏᓕᐅᕈᑕᐅᓕᕐᑐᑦ ᒫᓐᓇ ᐃᓕᖁᓯᕆᔭᑦᑎᓐᓄᑦ ᐊᐅᓚᓂᑦᑎᓐᓄᑦ ᐊᒻᒪᓗ ᐱᓪᓚᕆᐅᓂᖓ 
ᑐᑭᖃᑦᑎᐊᕐᑐᒃᑯᑦ ᑐᓴᐅᒪᑎᑦᑎᓂᖅ ᓄᓇᖃᕐᕐᓯᒪᔪᑦ ᓄᓇᓕᖏᓐᓂᒃ. ᑕᐃᒪᐃᑎᓪᓗᒍ ᑎᓕᐅᕆᕗᒍᑦ 
ᐅᖃᐅᑎᖁᓪᓗᒋᑦ ᓄᓇᕘᒥ ᐆᒫᔪᓕᕆᔨᒃᔪᐊᒃᑯᑦ ᑲᑎᒪᔨᖏᑦ ᑭᖑᕙᕆᐊᕐᓯᓚᐅᑲᖁᓗᒋᑦ ᐊᕋᒍᒐᓴᒃᓄᑦ 
ᐊᑐᕐᑕᐅᓂᐊᕐᑐᓂᒃ ᑐᒃᓯᕋᐅᑎᓂᒃ ᐱᔪᒪᓂᖏᑦ ᐅᕿᖏᓂᕐᒧᑦ ᑭᓯᐊᓂ ᐊᐅᓚᓂᖃᑦᑎᐊᓕᕈᑦᑕ 
ᓇᓗᓇᖏᓐᓂᕐᓴᒃᑯᑦ ᐋᓐᓂᐊᖃᕐᑕᐃᓕᒪᓂᕐᒧᑦ ᐊᒻᒪᓗ ᑮᓇᐅᔭᑎᒍᑦ.  

ᖁᔭᓐᓇᒦᒃ ᐃᓱᒪᒃᓴᕐᓯᐅᕈᑎᖃᕋᕕᑦ.  

ᐱᖃᓐᓇᕆᔭᐃᑦ,  

ᔭᐃᐱᑎ ᐊᕿᐊᕈᖅ,  

ᐊᐅᓚᑦᑎᔨᓄᑦ ᐃᒃᓯᕙᐅᑕᖅ 

 

 

 

 


